ԱՄՓՈՓԱԹԵՐԹ
«ՀՈՂԱՅԻՆ ԲԱՐԵՓՈԽՈՒՄՆԵՐԻ ՓՈՐՁՆԱԿԱՆ ԾՐԱԳՐԻ ՇՐՋԱՆԱԿՆԵՐՈՒՄ ՁԵՌՔ ԲԵՐՎԱԾ, ՍԱԿԱՅՆ ՉՎԱՃԱՌՎԱԾ ՀՈՂԵՐԻ ՏՆՕՐԻՆՄԱՆ ԵՎ ՏԻՐԱՊԵՏՄԱՆ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ պետական վերահսկողական ծառայություն
	04.04.2024թ.

	
	N Ե/783-24

	Ի պատասխան Ձեր 2024 թվականի մարտի 27-ի թիվ  01/5132-2024  գրության՝ հայտնում ենք, որ «Հողային բարեփոխումների փորձնական ծրագրի շրջանակներում ձեռք բերված, սակայն չվաճառված հողերի տնօրինման և տիրապետման մասին» ՀՀ կառավարության որոշման նախագծի վերաբերյալ առաջարկություններ չկան:  
	Ընդունվել է


	2. ՀՀ պետական եկամուտների կոմիտե
	04.04.2024թ.

	
	N 01/3-3/20573-2024

	ՀՀ պետական եկամուտների կոմիտեն քննարկել է «Հողային բարեփոխումների փորձնական ծրագրի շրջանակներում ձեռք բերված, սակայն չվաճառված հողերի տնօրինման և տիրապետման մասին» ՀՀ կառավարության որոշման նախագիծը, ինչի կապակցությամբ հայտնում ենք հետևյալը։
Նախագծի 1-ին կետով նախատեսվում է «Գյուղատնտեսական ծառայությունների կենտրոն» պետական ոչ առևտրային կազմակերպությանը թույլատրել ՀՀ կառավարության 13.10.2022թ. N1605-Լ որոշման շրջանակներում ձեռք բերված հողերը տնօրինել և տիրապետել (վաճառել կամ վարձակալության հանձնել):
Միաժամանակ, նախագծի 3-րդ կետով սահմանվում է, որ՝
1) կազմակերպության կողմից ձեռք բերված հողամասերը չեն կարող վաճառվել ձեռքբերման և դրանց վրա իրականացված ծախսերի (պայմանագրային ծառայությունների ձեռքբերման, հարկերի, տուրքերի և այլ պարտադիր վճարների, ընթացիկ ծախսերի գծով և այլն) արժեքից պակաս արժեքով, իսկ միավորված հողամասի դեպքում՝ հողամասերի հանրագումարային և դրանց վրա իրականացված ծախսերի (պայմանագրային ծառայությունների ձեռքբերման, հարկերի, տուրքերի և այլ պարտադիր վճարների, ընթացիկ ծախսերի գծով և այլն) արժեքից պակաս արժեքով,
2) կազմակերպության կողմից ձեռք բերված հողամասերը կարող են տրամադրվել վարձակալության (վճարը չպետք է պակաս լինի տվյալ հողամասի համար սահմանված անշարժ գույքի հարկի տարեկան դրույքաչափից) մինչև մեկ տարի ժամկետով:
Վերոնշյալի հետ կապված հայտնում ենք, որ նախագծով անհրաժեշտ է հստակեցնել ձեռք բերված հողամասերի վրա իրականացված ծախսերը, մասնավորապես՝ ինչ են իրենցից ենթադրում պայմանագրային ծառայությունները, ընթացիկ ծախսերը, ինչի արդյունքում են առաջանում հարկերը, տուրքերը և այլ պարտադիր վճարները։ 
Միաժամանակ, հայտնում ենք, որ հարկային մարմնում առկա տեղեկատվության համաձայն, «Գյուղատնտեսական ծառայությունների կենտրոն» պետական ոչ առևտրային կազմակերպությունը (ՀՎՀՀ` 01805817) համարվում է ԱԱՀ վճարող (գործում է հարկման ընդհանուր համակարգում): ԱԱՀ վճարող համարվող ՊՈԱԿ-ի կողմից գյուղատնտեսական նշանակության հողամասերի օտարման, վարձակալության տրամադրման գործարքների մասով առաջանում է շահութահարկի և ԱԱՀ-ի պարտավորություն։ Ընդ որում, շահութահարկով հարկման նպատակով եկամուտը և ԱԱՀ-ով հարկման բազան որոշվում են համապատասխանաբար՝ ՀՀ հարկային օրենսգրքի 109-րդ հոդվածի 1-ին մասի 1-ին և 2-րդ կետերին և 62-րդ հոդվածի 8-րդ և 9-րդ մասերին համապատասխան։
	Ընդունվել է


	3. ՀՀ տարածքային կառավարման և ենթակառուցվածքների նախարարություն
	04.04.2024թ.

	
	N ԳՍ//10878-2024

	«Հողային բարեփոխումների փորձնական ծրագրի շրջանակներում ձեռք բերված, սակայն չվաճառված հողերի տնօրինման և տիրապետման մասին» ՀՀ կառավարության որոշման նախագծի վերաբերյալ առաջարկում ենք հողերի օտարումներն իրականացնել ՀՀ ՏԿԵՆ պետական գույքի կառավարման կոմիտեի «Գույքի գնահատման և աճուրդի կենտրոն» ՊՈԱԿ-ի միջոցով (ձեռնարկատիրական պայմանագիր կնքելով) և շուկայական գնահատված արժեքով։
	Մասամբ է ընդունվել 
Հողամասերի վաճառքն իրականացվելու է Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի «Գույքի գնահատման և աճուրդի կենտրոն» ՊՈԱԿ-ի կողմից՝ վերջինիս հատկացվող դրամաշնորհների շրջանակներում:

	4. ՀՀ քաղաքաշինության կոմիտե
	05.04.2024թ.

	
	N 01/11.4/4835-2024

	«Հողային բարեփոխումների փորձնական ծրագրի շրջանակներում ձեռք բերված, սակայն չվաճառված հողերի տնօրինման և տիրապետման մասին» ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն դիտողություններ և առաջարկություններ չունի:
	Ընդունվել է


	5. ՀՀ շրջակա միջավայրի նախարարություն
	08.04.2024թ.

	
	N 1/02.5/3686-2024

	Ի պատասխան Ձեր 2024 թվականի մարտի 27-ի N 01/5132 գրության՝ հայտնում եմ, որ շրջակա միջավայրի նախարարությունն իր իրավասության սահմաններում «Հողային բարեփոխումների փորձնական ծրագրի շրջանակներում ձեռք բերված, սակայն չվաճառված հողերի տնօրինման և տիրապետման մասին» Կառավարության որոշման նախագծի վերաբերյալ առաջարկություններ և դիտողություններ չունի։
	Ընդունվել է


	6. ՀՀ կադաստրի կոմիտե
	08.04.2024թ.

	
	N ՍԹ/5413-2024

	Ի պատասխան Ձեր 2024 թվականի մարտի 27-ի N 01/5132-2024 գրության՝ «Հողային բարեփոխումների փորձնական ծրագրի շրջանակներում ձեռք բերված, սակայն չվաճառված հողերի տնօրինման և տիրապետման մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծում նշված չեն օտարվող հողամասերի նույնականացման տվյալները և դրանց օտարման եղանակները, բացի այդ ՀՀ հողային օրենսգրքի 64-րդ հոդվածի համաձայն՝ հողամասերի օտարումն իրականացվում է աճուրդի միջոցով:
Միևնույն ժամանակ՝ Նախագծի 1-ին կետում նշված ՀՀ կառավարության 2022 թվականի հոկտեմբերի 13-ի N 1605-Լ որոշումը (այսուհետ՝ Որոշում) ուժը կորցրած է ճանաչվել 2023 թվականի դեկտեմբերի 21-ին՝ Որոշման 4-րդ կետի պահանջների համաձայն: 
Վերոգրյալի հաշվառմամբ՝ առաջարկում ենք Նախագիծը վերանայել:
	Մասամբ է ընդունվել 
ՀՀ հողային օրենսգրքի 64-րդ հոդվածով նախատեսված հողամասերի աճուրդով օտարումը վերաբերում է սեփականատերերի կողմից անշարժ գույքի նկատմամբ իրավունքը հաստատող փաստաթղթերում նշված հողաբաժնի չափից ավելի օգտագործման դեպքերին՝ երբ օգտագործողը հրաժարվում է գնել կամ վարձակալել սահմանված չափից ավելի մակերես ունեցող հողամասը, ապա այն վաճառվում է աճուրդով:
Ինչ վերաբերում նախագծի 1-ին կետում նշված ՀՀ կառավարության 2022 թվականի հոկտեմբերի 13-ի N 1605-Լ որոշումը (այսուհետ՝ որոշում) ուժը կորցրած է ճանաչվել 2023 թվականի դեկտեմբերի 21-ին՝ որոշման 4-րդ կետի պահանջների համաձայն դիտարկմանը ապա կցանկանայինք նշել, որ նախագծի ընդունումը պայմանավորված է նաև որոշման 2-րդ կետի 5-րդ ենթակետի պահանջների ապահովմամբ:
Միաժամանակ, նախագծում կատարվել է փոփոխություն ըստ որի հողամասերի օտարումը կիրականացվի Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի «Գույքի գնահատման և աճուրդի կենտրոն» ՊՈԱԿ-ի կողմից՝ վերջինիս հատկացվող դրամաշնորհների շրջանակներում: Նախագծում նշվել են նաև օտարվող հողամասերի նույնականացման տվյալները:

	7. ՀՀ արդարադատության նախարարություն
	09.04.2024թ.

	
	N //13571-2024

	«Հողային բարեփոխումների փորձնական ծրագրի շրջանակներում ձեռք բերված, սակայն չվաճառված հողերի տնօրինման և տիրապետման մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
	

	Նախագծի 1-ին կետով նախատեսվում է թույլատրել «Գյուղատնտեսական ծառայությունների կենտրոն» պետական ոչ առևտրային կազմակերպությանը Հայաստանի Հանրապետության կառավարության 2022 թվականի հոկտեմբերի 13-ի N 1605-Լ որոշման շրջանակներում ձեռք բերված հողերը տնօրինելու և տիրապետելու (վաճառել կամ վարձակալության հանձնել):
Նախագծի նախաբանում հղում է կատարվել Հայաստանի Հանրապետության Սահմանադրության 146-րդ հոդվածի 4-րդ մասին և «Պետական ոչ առևտրային կազմակերպությունների մասին» Հայաստանի Հանրապետության օրենքի 4-րդ հոդվածի 2-րդ մասին:
Այս առումով հարկ է նշել, որ նախագիծը ներկայացվել է լոկալ իրավական ակտի տեսքով, իսկ համաձայն «Նորմատիվ իրավական ակտերի մասին» օրենքի 2-րդ հոդվածի 1-ին մասի 6-րդ կետի՝ ներքին (լոկալ) իրավական ակտը` նորմատիվ իրավական ակտի հիման վրա և դրան համապատասխան ընդունված իրավական ակտն է, որը սահմանում է վարքագծի կանոն այն անձանց խմբի համար, որոնք դա ընդունող մարմնի հետ աշխատանքային, քաղաքացիաիրավական կամ վարչական հարաբերությունների մեջ են կամ օգտվում են դա ընդունող մարմնի ծառայություններից կամ աշխատանքներից: Տվյալ դեպքում նախագծի նախաբանում նշված իրավական ակտերից չի բխում, որ ՀՀ կառավարությունը կարող է  ընդունել «Հողային բարեփոխումների փորձնական ծրագրի շրջանակներում ձեռք բերված, սակայն չվաճառված հողերի տնօրինման և տիրապետման մասին» որոշում:
	Ընդունվել է
Նախագծի նախաբանը լրացվել է նաև նորմատիվ բնույթի իրավական ակտով:

	Միաժամանակ, հարկ է նկատի ունենալ, որ ՀՀ կառավարության  2021 թվականի ապրիլի 15-ի N 587-Ն որոշմամբ հաստատվել է պետական ոչ առևտրային կազմակերպությունների սեփականություն հանդիսացող գույքի օտարման (վաճառքի) կարգը, որով արդեն իսկ կարգավորվում են պետական կառավարման համակարգի մարմինների տիրապետմանը և օգտագործմանը հանձնված (ամրացված), պետական ոչ առևտրային կազմակերպություններին, պետական մասնակցությամբ առևտրային կազմակերպություններին և հիմնադրամներին անհատույց օգտագործման իրավունքով տրամադրված պետական սեփականություն հանդիսացող գույքը հրապարակային սակարկություններով (մրցույթ կամ աճուրդ (նաև էլեկտրոնային) կամ ուղղակի եղանակով օտարելու (վաճառելու) հետ կապված հարաբերությունները, ուստի պարզ չէ և անհրաժեշտ է հիմնավորել, թե ինչով է պայմանավորված «Հողային բարեփոխումների փորձնական ծրագրի շրջանակներում ձեռք բերված, սակայն չվաճառված հողերի տնօրինման և տիրապետման մասին» առանձին որոշման ընդունման անհրաժեշտությունը:
Հիմք ընդունելով վերոգրյալը՝ Նախագծի նպատակահարմարության և իրավաչափության հարցն անհրաժեշտ է դիտարկել վերը բարձրացված խնդիրների համատեքստում:
	Մասամբ է ընդունվել
[bookmark: _Hlk163665421]Համաձայն ՀՀ կառավարության 2003 թվականի փետրվարի 6-ի N 138-Ն որոշման հավելվածի 17-րդ կետի 9-րդ ենթակետի՝ հիմնադրի (տվյալ դեպքում ՀՀ կառավարության) որոշմամբ համաձայնություն է տրվում կազմակերպության գույքի օտարման կամ վարձակալության հանձնման համար:
Նախագծով ներկայացված գույքը ձեռք է բերվել Հայաստանի Հանրապետության կառավարության 2022 թվականի հոկտեմբերի 13-ի N 1605-Լ որոշման շրջանակներում, որի 2-րդ կետի 5-րդ ենթակետով հանձնարարվել է նաև էկոնոմիկայի նախարարին ներկայացնելու առաջարկություններ կազմակերպության կողմից ձեռք բերված, սակայն չվաճառված հողերի հետագա տնօրինման և տիրապետման վերաբերյալ։ 
Ուստի հիմք ընդունելով վերոգրյալը ներկայացվել է՝ «Հողային բարեփոխումների փորձնական ծրագրի շրջանակներում ձեռք բերված, սակայն չվաճառված հողերի տնօրինման և տիրապետման մասին» ՀՀ կառավարության որոշման նախագիծը:
ՀՀ կառավարության  2021 թվականի ապրիլի 15-ի N 587-Ն որոշմամբ սահմանվում է պետական ոչ առևտրային կազմակերպությունների սեփականություն հանդիսացող գույքի օտարման (վաճառքի) կարգը բացառությամբ անշարժ գույքի: 
Միաժամանակ, նախագծում կատարվել է փոփոխություն ըստ որի հողամասերի օտարումը կիրականացվի Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի «Գույքի գնահատման և աճուրդի կենտրոն» ՊՈԱԿ-ի կողմից՝ վերջինիս հատկացվող դրամաշնորհների շրջանակներում:

	8. ՀՀ ֆինանսների նախարարություն
	11.04.2024թ.

	
	N 01/9-2/7878-2024

	Ձեր 27.03.2024թ. N 01/5132-2024 գրությամբ ներկայացված Հողային բարեփոխումների փորձնական ծրագրի շրջանակներում ձեռք բերված, սակայն չվաճառված հողերի տնօրինման և տիրապետման մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով նախատեսվում է թույլատրել «Գյուղատնտեսական ծառայությունների կենտրոն» ՊՈԱԿ-ին (այսուհետ՝ ՊՈԱԿ) ՀՀ կառավարության 13.10.2022թ. N 1605-Լ որոշմամբ հաստատված Հողային բարեփոխումների փորձնական ծրագրի շրջանակներում ձեռք բերված հողերը տնօրինել և տիրապետել (վաճառել կամ վարձակալության հանձնել), հայտնում ենք հետևյալը. 
Նախագծով սահմանվել է, որ ՊՈԱԿ-ի կողմից ձեռք բերված հողամասերը չեն կարող վաճառվել ձեռքբերման և դրանց վրա իրականացված ծախսերի (պայմանագրային ծառայությունների ձեռքբերման, հարկերի, տուրքերի և այլ պարտադիր վճարների, ընթացիկ ծախսերի գծով և այլն) արժեքից պակաս արժեքով, իսկ միավորված հողամասի դեպքում՝ հողամասերի հանրագումարային և դրանց վրա իրականացված ծախսերի (պայմանագրային ծառայությունների ձեռքբերման, հարկերի, տուրքերի և այլ պարտադիր վճարների, ընթացիկ ծախսերի գծով և այլն) արժեքից պակաս արժեքով: Այս կապակցությամբ, պետության տեսանկյունից հողամասի առավելագույն արդյունավետ օգտագործումն ապահովելու նպատակով, առաջարկում ենք Նախագծում (3-րդ կետի 1-ին ենթակետում) կատարել համապատասխան փոփոխություն՝ նախատեսելով, որ  ձեռք բերված հողամասերը պետք է վաճառվեն շուկայական արժեքով, բայց ոչ պակաս ձեռքբերման և դրանց վրա իրականացված ծախսերի, իսկ միավորված հողամասի դեպքում՝ հողամասերի հանրագումարային և դրանց վրա իրականացված ծախսերի արժեքներից: 
	Ընդունվել է

	9. ՀՀ վարչապետի աշխատակազմ
	17․05.2024թ․

	
	N 02/16.11/17436-2024

	Իրավաբանական վարչություն

	1. Նախագծի նախաբանում նշված չէ Սահմանադրության կամ օրենքի այն դրույթը, որը կառավարությանը լիազորում է ընդունել սույն որոշման նախագիծը, ինչը հակասում է Սահմանադրության 6-րդ հոդվածի 2-րդ մասին, ըստ որի՝  Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Միևնույն ժամանակ, «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: Նույն նկատառումը վերաբերում է նաև նախագծի 1-ին կետում նշված ՀՀ կառավարության 2022 թվականի հոկտեմբերի 13-ի N 1605-Լ որոշմանը:
	Ընդունվել է

	2. Նախագծի 1-ին կետով նախատեսվում է թույլատրել «Գյուղատնտեսական ծառայությունների կենտրոն» ՊՈԱԿ-ին ՀՀ կառավարության 2022 թվականի հոկտեմբերի 13-ի N 1605-Լ որոշման շրջանակներում ձեռք բերված առանձին գույքային միավոր հանդիսացող կամ միավորված հողամասերը վաճառել՝ չբաժանելով առանձին գույքային միավորների: Մինչդեռ հարկ է նկատի ունենալ, որ  սույն որոշման 2-րդ կետի 5-րդ ենթակետով և 4-րդ կետով նախատեսված գործողության կատարման ժամկետը լրացել է դեռևս 2024 թվականի փետրվարին, որի պարագայում պարզաբանված չէ, թե ինչու չի պահպանվել վերոնշյալ ժամկետը:
	Մասամբ է ընդունվել
Հողային բարեփոխումների փորձնական ծրագրի շարունակականությունը ապահովելու համար նախագիծ է կազմվել և շրջանառվել, սակայն շահագրգիռ գերատեսչությունների, ինչպես նաև Վարչապետի աշխատակազմից ստացված դիտողությունների հիման վրա մեկ անգամ ևս վերլուծվել է ծրագրի ռիսկերը և որոշում է կայացվել չշարունակել ծրագիրը, որով պայմանավորված ներկայացվել է սույն նախագիծը:


	Տարածքային զարգացման և շրջակա միջավայրի հարցերի վարչություն

	Նախագծով նախատեսվում է Թույլատրել «Գյուղատնտեսական ծառայությունների կենտրոն» պետական ոչ առևտրային կազմակերպությանը (այսուհետ՝ կազմակերպություն) Հայաստանի Հանրապետության կառավարության 2022 թվականի հոկտեմբերի 13-ի N 1605-Լ որոշման (այսուհետ՝ Որոշում) շրջանակներում ձեռք բերված առանձին գույքային միավոր հանդիսացող կամ միավորված հողամասերի վաճառք: Մինչդեռ, գտնում ենք, որ համապատասխան գործառույթի վերապահումը Հողային օրենսդրության տիրույթում լրացուցիչ հիմնավորման կարիք ունի, ինչպես նաև՝ համաձայն Հողային օրենսգրքի 63-րդ հոդվածի՝ Պետության և համայնքների սեփականության հողամասերն օտարվում են` սեփականության իրավունքն անհատույց փոխանցելու միջոցով, ուղղակի վաճառելու միջոցով, աճուրդով, փոխանակությամբ:
	Չի ընդունվել
Հողային օրենսգրքի 63-րդ հոդվածով նախատեսված հողամասերի օտարման ձևերը վերաբերում են պետության և համայնքների սեփականությանը պատկանող հողամասերի օտարմանը, իսկ  նախագծով նախատեսված կարգավորումները՝  «Գյուղատնտեսական ծառայությունների կենտրոն» պետական ոչ առևտրային կազմակերպությանը սեփականության իրավունքով պատկանող հողամասերի վաճառքին:
Միաժամանակ, հաշվի առնելով հողերի վաճառքը կազմակերպելու Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի «Գույքի գնահատման և աճուրդի կենտրոն» ՊՈԱԿ-ի փորձառությունը՝ նախագծով հողերի վաճառքի իրականացումը վերապահվել է վերջինիս:

	10. Ֆինանսատնտեսական նախարարական կոմիտեի նիստ

	Նախագծի 2-րդ կետը խմբագրել՝ հանելով դրամաշնորհային ծրագրերի շրջանակներում բառերը, այդ մասը տանել հիմնավորման մեջ։ 
	Ընդունվել է



